
Inobasyon sa DRR-CCA: Lawi Fetinanaan: Indigenous and Natural Healing Center
Nagpapatupad na Peoples’ Organization: Pandan Tri-People Women’s Organization

Pagsusuri sa kalagayan/Sitwasyon:
Para sa mga katutubo ng Barangay Pandan, South Upi, Maguindanao, nanatiling hamon ang pag-access sa serbisyong pangkalusugan. Ang pamayanang ito ng tribong Teduray at Lambangian, ay hindi lamang liblib at malayo, ito rin ay madalas apektado ng kalamidad at armadong tunggalian. Dahil sa patong-patong na mga krisis, mas naging bulnerable ang kalusugan ng mga mamamayan lalo na ang mga bata at kababaihan. Walang lokal na pasilidad para sa pagtugon ng lumalalang physical at mental health ng mga residente. Wala ring community-based interventions para sa dumaraming bilang ng mga may depression, anxiety at trauma dala ng armadong tunggalian.

Solusyon:

Ang tugon ng PTWO –ang inobasyong “Lawi Fetinanaan” o “house of healing”, isang natural healing center na nakaugat sa mga katutubong kaalaman at kasanayan. Sa pangunguna ng mga kababaihan, muling ipinanunumbalik ang pagtangkilik sa mga halamang gamot at ritwal bilang alternatibo sa makabagong serbisyong pangkalusugan. Kabilang dito ang mga pagsasanay sa mga kababaihan bilang community health volunteers at pagtatatag ng isang shared herbal garden.

Epekto (Impact):
Dahil sa inobasyong ito ay…
… mas naging accessible at abot-kaya ang serbisyong pangkalusugan sa komunidad
· Nakapamahagi ang PTWO ng herbal products sa mga nabaha sa kanilang lugar
· Nabawasan ang pagtangkilik sa mahal at komersyal na mga gamot
· May mga taga ibang sitio rin ang dumarayo sa center


… nakibahagi na rin ang mismong mga residente sa pagpapatupad nito
· Nadagdagan ang bilang ng members at volunteers ng grupo
· Nagsilbing safe space ang center para sa mga kababaihan
· Na-endorse ng volunteer sa curriculum ng ALS/DepED
